
Дубко Аляксандр Іосіфавіч 
 

 

        Аляксандр Іосіфавіч Дубко нарадзіўся 14 студзеня 1938 

года ў вѐсцы Ілава Шумілінскага раѐна Віцебскай вобласці.  

        Пасля школы скончыў Гродзенскі сельгасінстытут па 

спецыяльнасці "вучоны-аграном". Працаваў аграномам-

насенняводам у навучальнай гаспадарцы "Станіславава" 

Гродзенскага сельгасінстытута, дырэктарам навучальнай 

гаспадаркі сельгасінстытута, начальнікам кіравання сельскай 

гаспадаркі Бераставіцкага райвыканкама, дырэктарам 

спецыялізаванага трэста малочна-агароднінных саўгасаў 

Гродзенскай вобласці.  

        У 1972 годзе Аляксандр Дубко ўступіў у пасаду старшыні 

ордэна Леніна аграпрамысловага калгаса-камбіната "Прагрэс" 

Гродзенскага раѐна. Быў выбраны старшынѐй Савета калгасаў 

БССР, дэпутатам Вярхоўнага Савета БССР двух скліканняў. У 

наступным стаў народным дэпутатам СССР, членам Вярхоўнага 

Савета СССР. Працаваў старшынѐй Гродзенскага абласнога 

савета і ўваходзіў у склад цэнтральнага савета Аграрнай партыі 

Беларусі.  

        12 снежня 1994 года Указам Прэзідэнта Рэспублікі Беларусь 

№ 257 Аляксандр Дубко назначаны старшынѐй Гродзенскага 

абласнога выканаўчага камітэта. У 1994 годзе ў Беларусі 

здзейсніліся першыя выбары Прэзідэнта Рэспублікі Беларусь. У 

бюлетэнях для галасавання значылася шэсць кандыдатаў. Сярод 

іх і старшыня Саюза аграрнікаў Аляксандр Дубко. 

У 1997 годзе ім была заснавана стыпендыя Гродзенскага 

аблвыканкама для адмыслова адораных юнакоў і дзяўчат. Яе 

лаўрэатамі сталі сотні школьнікаў і студэнтаў, якія праявілі сябе 

ў вучобе, грамадскім жыцці, спорце.  

         Аляксандр Іосіфавіч пайшоў з жыцця 4 лютага 2001 года.  

         У лютым 2010 года на пасяджэнні Гродзенскага гарадскога 

Савета дэпутатаў было прынята рашэнне прысвоіць імя 

Аляксандра Дубко новай вуліцы ў Гародні. Дарэчы, менавіта 

Аляксандр Іосіфавіч у свой час ініцыіраваў будаўніцтва дарогі, 

якая спалучыла б розныя раѐны горада, каб разгрузіць цэнтр. У 

выніку яна выгледзіць практычна такой, якую яе планаваў 

зрабіць Аляксандр Дубко. Акрамя таго, заснаваны спецыяльны 

хакейны турнір А. И. Дубко. 

 

Узнагароды: 

" Герай Беларусі (пасмяротна) - за выключныя заслугі 

перад дзяржавай і грамадствам 

" Герай Сацыялістычнай Працы (1982) 

" Ордэн Айчыны III ступені 

" Два ордэны Леніна 

" Ордэн Працоўнага Чырвонага Сцяга 

" Ордэн "Знак Пашаны" 

